
Republika e Kosovës
Republika Kosova-Republic of Kosovo
Qeveria –Vlada - Government 

Ministria Bujqësisë, Pylltarisë dhe Zhvillimit Rural- Ministarstvo Poljoprivrede, Sumarstva i Ruralnog Razvoja- Ministry of Agriculture, Forestry and  Rural  Development

Në mbështetje të nenit 145 paragrafi 2 të Kushtetutës së Republikës së Kosovës, nenit 1.3. (d) të Rregullorës së UNMIK-ut nr. 2001/19 të datës 13 shtator 2001 mbi degën e ekzekutivit të Institucioneve të Vetëqeverisjes në Kosovë, dhe nenit 20, 25 dhe 29 të Ligjit për pyjet e Kosovës Nr. 2003/3 të dt. 20 mars 2003, nenit  12, pika 29.13 (b) të Ligjit  nr. 03/L-153 Për ndryshimin dhe plotësimin e Ligjit 2003/3 për pyjet e Kosovës

Ministri i Ministrisë së Bujqësisë, Pylltarisë dhe Zhvillimit Rural,

Miraton:

UDHËZIM  ADMINISTRATIV NR. 07/2010 
PROCEDURAT E DHËNIES SË LEJEVE PËR PRERJE
Neni 1
Qëllimi
Me këtë Udhëzim Administrativ përcaktohen procedurat e dhënies së lejeve për prerje në pyjet private dhe publike dhe mënyrat e kryerjes së veprimtarive vijuese, si nё vijim:

a) Përzgjedhja dhe damkimi i trungjeve për prerje; 
b) libri i damkimit dhe kalkulimet e vëllimit;
c) shënjimi i asortimenteve drusore;
d) fletë përcjellësja dhe transporti;
e) rendi pyjor.

Neni 2
Procedurat e dhënies së lejes për prerje ne pyjet private

1.     Lejen pёr prerje pёr pyjet nё pronësi private, e lëshon Autoriteti pyjor komunal;
2.    Kërkesën për leje pёr prerje e parashtron pronari i pyllit pёr vitin kalendarik deri me 31 Mars, në rastet e jashtëzakonshme kërkesa mund tё bёhet edhe pas kësaj date; 
3.   Kundër vendimit për leje pёr prerje, pronari i pyllit, në afat prej 15 ditësh mund të paraqesë ankesë inspekcionit pyjor pranë MBPZHR;
4.     Procedura e lëshimit të lejes për preje në pyjet private është:
a) Evidentimi dhe shqyrtimi i kërkesës;
b) Damkosja e trungjeve;
c) Plotësimi i librit te damkosjes - fletëdamkimit kur bëhet fjalë për sasi nën 100 m2; 

d) Pasi të  kryhet damkosja pronarit i lëshohet “Leja për prerje”, ku janë të pёrcaktuara  shënimet mbi sasinë dhe strukturën e asortimenteve drusore të lejuara për prerje;
e) Pas prerjes së trungjeve dhe përpunimit të tyre në asortimente, bëhet damkosja e tyre me damkë - çekiç pyjore për transport dhe palës i lëshohet fletë përcjellësja për pyje private.
5.     Damkimi i trungjeve për prerje në pyjet private, bëhet nga Agjencia Pyjore e Kosovës  në pajtim me planet vjetore të menaxhimit, dhe në pajtim me mundësitë vjetore të shfrytëzimit të ngastrave pyjore. 

Neni  3
Të gjitha procedurat e lëshimit të lejes për prerje në pyje private duke përfshirë shqyrtimin e kërkesës, dhënien e lejes për prerje, shënjimin e asortimenteve për transport dhe lëshimin e flet përcjelljes udhëhiqen nga Autoriteti Pyjor Komunal.
Neni 4 

Procedurat e dhënies së lejes për prerje ne pyjet publike 

1. Leja për prerje në pyjet publike jepet në bazë të procedurave konkurruese të 
përcaktuara në Udhëzimin  Administrativ Nr.06/2010, Për mënyrën dhe procedurat e shitjes se trungjeve pyjore dhe asortimenteve drusore nga pyjet publike.
2. Procedurat për shitjen e trungjeve pyjore fillojnë pasi që të vërtetohet se:
a)  Ngastra pyjore të jetë në planin vjetor të menaxhimit me pyje të hartua nga
      Agjencioni Pyjor i Kosovës; 

b)  Agjencioni Pyjor i Kosovës ka kryer damkimin e trungjeve dhe kalkulimet e 
      nevojshme sipas librit të damkimit dhe tarifave specifike;
c)  Agjencioni Pyjor i Kosovës ka hartuar Planin operativ pyjor për atë ngastër 
     pyjore.
3.   Kompetent për udhëheqjen e procedurave për shitjen e trungjeve dhe asortimenteve drusore nga pyjet publike, nënshkrimin e kontratës me fituesin e të drejtës për prerjen e trungjeve, shënjimin e asortimenteve pyjore për transport, lëshimin e fletë përcjellëseve   është Autoriteti Pyjor Komunal. 
Neni 5
Zgjedhja dhe damkimi i trungjeve për prerje
Me zgjedhje dhe damkim të trungjeve për prerje kuptohet caktimi - përzgjedhja, vendosja e damkës, matja, llogaritja dhe klasifikimi i  masës drusore të trungjeve për prerje dhe plotësimi i librit të damkosjes në pajtim me dispozitat e këtij udhëzimi administrativ dhe Ligjit për pyjet e Kosovës.

Neni 6
1.   Zgjedhjen dhe damkimin e trungjeve për prerje, në pyje të larta trungishte e kryen zyrtari me përgatitje superiore profesionale në lëmin e pylltarisë, inxhinieri i  

pylltarisë. 

2.  Në mungesë të kuadrit superior, damkimin në pyje të ulëta mund ta kryej edhe zyrtari me përgatitje të mesme profesionale - tekniku i pylltarisë, me përvojë së paku 3 vjeçare në këtë veprimtari. Për çdo teknik të autorizuar për kryerjen e damkosjes detyrimisht, caktohet një inxhinier i pylltarisë që do të monitorojë procesin e damkimit. 
Neni 7
Para fillimit të punëve në damkosje të trungjeve, duhet të kryhet përgatitja dhe të vërtetohen:

a) Nëse grumbujt ose ngastrat e pyjeve në të cilët do të kryhet zgjedhja dhe damkosja e trungjeve janë të përfshirë me planin vjetor të menaxhimit me pyje;

b) Caktimi i kahjes dhe drejtimeve të tërheqjes së trungjeve;

c) Masa drusore të mos e tejkalojë etatin ose mundësinë vjetore të shfrytëzimit për ato ngastra;

d) Para fillimit të zgjedhjes, përcaktohet lloji i trungjeve që do të zgjedhën, intensiteti i damkosjes së trungjeve dhe standardin për llogaritjen e masës drusore.

Neni 8
1.     Zgjedhja dhe damkosja e trungjeve për prerje bëhet sipas llojit të prerjes të  

 parashikuar me planin menaxhues afatgjatë dhe me planin vjetor të menaxhimit.

2.    Përjashtim nga paragrafi 1 i këtij neni, në rastet e jashtëzakonshme të paraqitjes së dëmtimeve në pyje si pasoj e veprimit të faktorëve biotik dhe abiotik, dhe pas vendimit të inspektorit pyjor, duhet të bëhet damkosja e trungjeve të dëmtuara si masë e pengimit të zgjerimit të dëmtimit, në rastet si në vijim, nёse:  
a) Të gjithë trungjet janë të tharë;

b) Të gjithë trungjet tjerë nёse:

                (i)     kurora iu është dëmtuar mbi 80%;

                (ii)    kurora e drurit ka mbi 60% gjethe të dëmtuara (të verdha, ose të 

                         deformuara);

               (iii)   mbi 60% e kurorës së drurit, të gjethërënësve  është e dëmtuar dhe e  tharë;

               (iv)    mbi 60% e kurorës, përfshirë edhe majën e drurit, të gjethёmbajtёsve 
                         është e dëmtuar dhe e tharë;
               (v)     nese iu shfaqen simptomet karakteristike të sëmundjes dhe dëmtuesve, në apo nën lëvore;

Neni 9
Zgjedhja dhe damkimi i trungjeve për prerje nga neni 8, paragrafi 2, pika a, b, nën pika (i), (ii), (iii) dhe (iv),(v) do të bëhet menjëherë pasi të konstatohet dhe evidentohet nga shërbimi profesional përkatës.
Neni 10
Çdo zyrtar i caktuar për zgjedhjen dhe damkimin e trungjeve duhet paraprakisht të njoftohet me planin vjetor të menaxhimit, tё prerjes së pyjeve dhe me udhëzimet, për mënyrën e zgjedhjes dhe damkimit të trungjeve të zgjedhur, llojin e prerjes, intensitetin e ndërhyrjes në grumbujt pyjor, mbajtjen e evidences, llogaritjen e masës drunore dhe paraqitjen e të dhënave në librat e damkosjes.
Neni 11
1.  Trungjet e zgjedhura për prerje shënjohen në lartësi të gjoksit (1.3 m) në trung me 

damkë ose ngjyrë të dukshme dhe damkosen me damkë  në pjesën e poshtme të trungut 

dhe në rrënjë sa më ulët nën lartësinë e cungut - në lartësi më të vogël se 1/3 e diametrit të trungut, në mënyrë që pas prerjes të mbetet damka në cung. 

2.   Shenja në trungje për damkim bëhet ne lëkurën e vdekur me ngjyrë të theksuar ose me gdhendje të lehtë.

3.     Në terrenet e pjerrëta damka për prerje duhet të jetë në anën e poshtme të cungut, 

ndërsa në trung nga ana e sipërme.

4. Në ngastrat pyjore cungishte, plantazhe, kultura intensive, shkurre, ku është    planifikuar prerja rrah, damkimi  bëhet në trungjet skajore të asaj sipërfaqeje në lartësi    

prej 1.3 m të trungut.

Neni 12
Vendosja e damkës në trungjet e përzgjedhura për preje realizohet me çekan pyjor për 

damkosjen e trungjeve. Forma, dimensionet, gravura dhe mbishkrimet e çekanit pyjor 
për damkosjen e trungjeve pёrcaktohen me Udhëzim Administrativ nga MBPZHR. 
Neni 13
Për trungjet e dëmtuara dhe të shkulura gjatë prerjeve të cilat nuk kanë qenë të damkosura dhe për trungje të thara, nga data e damkosjes deri te prerja, duhet të kryhet damkimi plotësues i atyre trungjeve dhe shënohet në libër të damkimit.

Neni 14
Libri i damkimit
1. Trungjet dhe masa drusore e trungjeve të damkosura për prerje, evidentohet në   formularët e librit të damkimit për secilin trung.

2.    Libri i damkimit është i shënuar me numra rendor, për të cilin mbahet evidenca në

 librin e evidentimit të librave të damkosjes për vitin planifikues.

 3.   Formulari në librin për evidentim të librave të damkimit duhet t’i përmbaj të dhënat pёr emërtimin e librit, numrin rendor, datën e pranimit, emrin dhe mbiemrin e ekspertit, nënshkrimin dhe datën e kthimit.

Neni 15
Përcaktimi i strukturës të asortimentit drusor - klasifikimi i trungjeve të prera sipas strukturës se asortimenteve dhe kualitetit, bëhet nga ana e zyrtarit që ka realizuar përzgjedhjen e trungjeve për prerje.

Neni 16
Llogaritja  e masës drusore e trungjeve të damkosura për prerje bëhet në formularë të librit të damkimit, duke i aplikuar tarifat tabelore që janë të dhëna – bashkëngjitura në planet menaxhuese afatgjata për secilin lloj të drurit.
Neni 17
Për çdo vit kalendarik planifikues bëhet evidenca e librave të damkimit. Afati i ruajtjes së  librave të damkimit është sё paku 10 vjet ose deri në revidimin e rregullt të planit menaxhues  afatgjatë.
Neni 18
Shënjimi  per transport i  asortimenteve drusore
1.   Shënjimi i asortimentit drusor bëhet në vend të prerjes ose në rrugën pyjore në afërsi të drejtpërdrejt të vendit të prerjes, para se të vihet në qarkullim - transportohet, eksportohet, importohet, pranimit për përpunim, shitjes ose blerjes.

2.
Për shënjimin e asortimentit drusor - para së të vihet në qarkullim-prodhim, përdorët 
çekani për shënjimin e asortimenteve drusore për transport. 
3. Forma, dimensionet, gravura dhe mbishkrimet e çekanit pyjore për transport përcaktohen me Akt nënligjor të MBPZHR.

Neni 19
Gjatë pranimit të asortimenteve drusore pas prerjes, të njëjtit duhet të jenë të shënjuar me damkë pyjore, si vijon:

a) Trungjet me diametër deri në 25cm  në njërën anë të prerjes, ndërsa ato me diametër mbi 25cm  në të dy anët e prerjes.

b) Drurët për djegëje të metruara duhet të shënjohen me damkë përkatëse së paku 70% e m3.
Neni 20
1.   Shënjimi i asortimenteve drusore gjatë pranimit kryhen në mënyrën si vijon:

       a)    Trupat për furnir dhe për sharrë, shënjohen në atë mënyrë që të shtypen të 
              dhënat mbi dimensionin dhe përmbajtjen, dhe këtë në tri ngjyra. 

       b)    Numri i parë tregon gjatësinë - dm, i dyti diametrin - cm, ndërsa numri  

              i tretë shtypet nën këta dy numra dhe paraqet vëllimin e trungut dhe rrethohet
             me ngjyrë. 

2.    Me ngjyrë shënohet edhe klasa e trungut. Gjatësia e shenjës është 8-10cm, ndërsa  

gjerësia 1-2cm.

3.   Shënjimi i klasës me ngjyrë bëhet në këtë mënyrë:

a) trungjet për furnir të fletorëve dhe haloreve me F.
b) trungjet për sharrë të haloreve dhe fletorëve të klasës së parë I.

c) trungjet për sharrë të haloreve dhe fletorëve të klasës së dytë II.

d) trungjet për sharrë të haloreve dhe fletorëve të klasës së tretë III.

Neni 21
1.
Shënjimi i asortimenteve drusore bëhet me damkë pyjore ose me pllakë identifikuese. Në njërën anë damkosët me çekiç ose vendosët pllaka identifikuese nga plastika, në të cilën gjendet numri identifikues i asortimentit.

2.
Për asortimentet drusore të shënjuar me pllakë identifikuese, nuk është e nevojshme shënjimi me çekiç.
Neni 22
1.
Dëmet pyjore shënjohen me çekiç të dëmit pyjor, ashtu që në cung shtypet me çekiç të dëmit pyjor dhe me ngjyrë të kuqe permanente shënjohet numri i cungut të prerë ilegalisht. 

2.
Nëse cungu nuk është i drejtë, atëherë anash shtypet me çekiç, sikur te damkosja. 

3.
Numri rendor i dëmit te secili rajon pyjor fillon çdo vit nga numri 1.

Neni 23
Çekiçin e dëmeve pyjore e mban roja e pyllit dhe tekniku përgjegjës deri sa ta kryen  punën.

Neni 24
1.
Çekiçët kontrollues shërbejnë për shënjimin dhe vendosjen e shenjës kontrolluese për kontrollin e kryer.

2.
Damka e tharë e çekiçit kontrollues shtypët - vihet në sipërfaqen e cungut të dëmit

pyjor dhe në pjesët e gdhendura ose të prera të trungjeve dhe asortimenteve drusore, qё 
ju janë nënshtruar kontrollës.

3. Kontrollimet mund të jenë të rregullta, ose të urdhëruara nga Autoriteti 
kompetentët.
Neni 25
1.
Organi kompetent duhet të mbajë evidencë në regjistër të çekiçëve të damkimit të trungjeve, çekiçëve për shënjimin e asortimentit drusor, çekiçëve të dëmit pyjor,  dhe çekiçëve kontrollues.

2.
Çekanët pyjor  ruhen në sirtarë të mbyllur dhe jepen në përdorim ekspertëve vetëm gjatë kryerjes se punëve profesionale me procesverbal të pranim - dorzimit.

3.
Regjistri duhet të ketë këto të dhëna mbi çekiçin: 

a) numri rendor;

b) lloji i çekiçit;

c) emrin, mbiemrin, adresën dhe titullin e punëtorit të cilit i është besuar çekiçi;

d) data dhe nënshkrimi i marrjes dhe kthimit te çekiçit.

Neni 26
Ne rast te dëmtimit të çekiçit të damkimit të trungjeve, çekiçit të shënjimit të asortimentit drusor, çekiçit të dëmeve pyjore dhe çekiçit të kontrollës, dhe zëvendësimit me të ri, i vjetri, shkatërrohet me komision.

Neni 27 
Fletë përcjellësja

1.
Fletë përcjellësja është dokument i rëndësishëm zyrtar, i shënuar me numra rendor, e cila lëshohet më rastin e vënies në qarkullim të masës drusore - eksport, import, transport, pranim dërgim, deponim, përpunim, blerje dhe shitje. Fletë përcjellësja ju lëshohet personave të autorizuar nëpërmes evidencës në formularët e shtypur.

2.
Formulari i evidencës së fletë përcjellëses për masën drusore është pjesë pёrbёrёse e këtij Udhëzimi Administrativ.                                                                       

Neni 28
1.    Para lëshimit të fletë përcjellëses, asortimentet e prera dhe të përpunuara duhet të maten dhe të numërohen, të behët regjistrimi sipas llojit të drurit dhe asortimentit, të verifikohet damka pyjore - përmbajtja e damkës së tharë, me ketë rast  llogaritet masa drusore dhe  numri i copave të trungjeve. 

2.   Fletë përcjellësja duhet të jetë e vulosur me damkën pyjore me të cilën është shënjuar asortimenti drusor.

Neni  29
Nëse asortimenti i njëjtë drusorë, rivihet në qarkullim të mëtutjeshëm - shitje, deponim ose përpunim, përcillet me dokument përkatës.
Neni  30
Fletë përcjellësja e asortimentit drusor tё prerë në pyjet e pronësisë private, përveç të dhënave elementare, duhet të këtë edhe shkurtesën “FPP” -  fletë përcjellëse për pyje private. 

Neni  31
Vleftëshmëria e fletë përcjellëses është e caktuar me kohën e nevojshme për të arritur në destinacionin e shënuar, duke llogaritur mjetin transportues dhe relacionin, por brenda terminit kohor një ditor, si dhe nën mbikëqyrje të vazhdueshme nga personat përgjegjës.

Neni 32
Rendi  pyjor

Me rend pyjor nënkuptojmë të gjitha masat dhe punët të cilat kryhen në pyje, me qëllim të sigurimit të reproduktimit - ripërtrirjes natyrore të pyllit, për zhvillimin e papenguar të pyllit, ruajtjen nga zjarri, parazitët dhe insektet, për mbrojtje nga erërat e forta, ruajtjen e trungjëve gjatë prerjes dhe transportit dhe masat e tjera për ruajtjen e kualitetit të pyllit-filizërisë.

Neni 33
Rendi pyjor vendoset, gjegjësisht duhet ta krijojnë pronarët e pyjeve dhe fituesit e tenderëve të ngastrave pyjore paralel me prerjen dhe tërheqjen e asortimentit drusor nën mbikëqyrjen e personelit të autorizuar.

Neni 34
Në pyje dhe në tokat pyjore është e domosdoshme mirëmbajtja dhe përtërija  e:

a) shenjave kufizuese të të gjitha kategorive -pronësia, parcela, nën parcela;

b) prerjet, kanalet dhe pajimet tjera për mbrojtje nga zjarri;

c) vijat, kanalet kulluese të burimeve dhe gypat e drenazhimit;

d) pyjet, rrugët, stazat dhe shtigjet pyjore;

e) objektet ndërtimore;

f) parqet, rezervatet, monumentet natyrore, burimet minerale, shpellat;

g) burimet e ujit të pijshëm;

h) rrethojat mbrojtëse për pengimin e dëmit nga kafshët e egra - në pyjet e reja, fidanishte, rezervate të florës dhe faunës, monumente, lloje dhe individ të veçantë bimorë.
Neni 35
1. Në zonat pyjore të dedikuara për pushim dhe rekreacion, duhet të vendosen shenjat orientuese që tregojnë vendet për pushim, kamping, vrojtim, ndezje të zjarrit në  pyll, burime të ujit të pijshëm dhe objekteve tjera relaksuese.

2.    Në pyll dhe në tokë pyjore në largësi deri në 100m, është e ndaluar ndezja e zjarrit të hapur. 
Neni 36 

Të gjitha trungjet e sëmura ose të sulmuara nga insektet, trungjet shumë të dëmtuara ose të shkulura me rrënjë, duhet të përfshihen për prerje me rastin e damkimit të trungjeve në parcelën pyjore.

Neni 37
Para fillimit të prerjeve, te grumbujt e parashikuar për prerje, duhet  të përcaktohet dhe shënohet rruga nëpër të cilën do të tërhiqen asortimentet drusore. Gjithashtu përcaktohen edhe vend grumbullimet e përkohshme.

Neni 38
1.
Prerja e trungjëve,  përpunimi dhe tërheqja e asortimenteve drusore nga vend- prerja,  duhet të zhvillohet ashtu që të ruhet filizëria dhe trungjet për rreth. 

2.
Trungjet e rrezikuara në këmbë duhet të mbrohen para fillimit të tërheqës së   

asortimenteve drusore.

3.
Asortimentet e përpunuara ndalohet  të palohen - stivosen të mbështetura për trungje në këmbë.

4.
Asortimentet drusore duhet të tërhiqen nga vendprerja deri te vendgrumbullimi, 

vetëm në rrugët e parapërcaktuara dhe të rregulluara më parë me projekt të 

eksploatimit te pyllit. 

5. 
Rrugët për tërheqje të asortimenteve drusore duhet të jenë të projektuara në mënyrë që sa me pak te dëmtojnë trungjët e mbetur, filizërinë dhe tokën. Është e ndaluar që me mjete për tërheqje të asortimenteve drusore tё anashkalohen këto rrugё. 

6.
Teknologjia e prerjes dhe tërheqjes duhet të iu përshtatet kushteve në terren,

vjetërsisë dhe dendësisë së pyllit.

Neni 39
1.
Gjatë prerjes, trungjët duhet të rrezohen ne atë drejtim nё të cilin më se paku  

dëmtojnë trungjët për rreth dhe filizërinë.
2.
Në terrenet e pjerrëta, trungjët duhet te rrezohen nga ana e sipërme, përpos kur kjo 

pamundësohet nga pozita dhe renditja e trungjëve në këmbë për rreth tyre. 

Neni 40
1.
Qërimi i cungjëve të halorëve të prerë, është i obliguar dhe i domosdoshëm për  

 vuarjën e rendit pyjor. Degët dhe mbeturinat nga prerjet me diametër më të vogël se       7cm nga ana e trashë, si dhe lëvozhga e halorëve duhet të grumbullohen në grumbuj,       kështu që pjesa e trashë e degëve të jetë nga ana e brendshme e grumbullit.

2.
Është e ndaluar që grumbullimi i mbeturinave nga prerjet të behët në vendet ku ka 

filizëri, ku rrjedhë uji, mbi burime të ujit dhe në largësi më të vogël se 10m nga 

rruga, si dhe mbi cungjët e trupave të prerë.
Neni 41
1.
Lartësia e cungut duhet të jetë deri në 1/3 e diametrit të trungut.

2.
Matja e lartësisë së cungut në terrenet e pjerrëta, bëhet nga ana e sipërme.

3.
Pjesët e trupave të prerë të cilët nuk shërbejnë si asortimente drusore, shndërrohen në dru zjarri, ndërsa te halorët është e obligueshme heqja e lëvores. 

Neni 42
Në grumbujt pyjor në të cilët janë kryer prerjet e rregullta, nuk lejohet të mbetën trungje të thara, gjysmë te thara dhe trungje e pjesë të trungjëve te dëmtuara.

Neni 43
1.   Kryesi i punëve është i obliguar, që gjatë aktiviteteve punuese, njëkohësisht të bënë edhe mirëmbajtjen e rrugëve pyjore, ndërsa pas përfundimit të tërheqjes së masës drusore, të bëjë sanimin e rrugëve, urave,  kanaleve, burimeve dhe objekteve tjera të 

dëmtuara gjatë kryerjes së punëve.

2.   Pranim-dorëzimi i ngastrёs, bëhet pas krijimit të plotë të rendit pyjor, me procesverbal nga komisioni i ekspertëve të APK-së.
Neni 44
Dispozitat kalimtare dhe përfundimtare

1.
MBPZR- është e obliguar që në afat prej 6 muajve nga hyrja në fuqi e këtij Udhëzimi Administrativ, ti punoj të gjitha damkat (çekiçët) të paraparë sipas këtij Udhëzimi Administrativ.

2.
Zëvendësimi i damkave, bëhet për të gjitha pyjet në Kosovë, ndërsa damkat  e deritanishme tërhiqen nga përdorimi dhe shkatërrohen  me komision.

Neni 45
Me hyrjen në fuqi të këtij Udhëzimi Administrativ, shfuqizohet Udhёzimi Administrativ Nr. 29/2005 Zgjedhja, damkimi, shёnjimi i asortimenteve drusore, fletёpёrcjellset dhe rendi pyjor dhe Udhёzimi Administrativ Nr. 33/2008, Pёr ndryshimin dhe plotёsimine Udhёzimit Administrativ Nr. 29/2005. 
Neni 46
Ky Udhëzim Administrativ hynë në fuqi ditën e nënshkrimit.

Prishtinë, 28.06.2010  

                                                                                            Ministria e Bujqësisë, Pylltarisë 
                                                                                                     dhe Zhvillimit Rural

 






                          Ministri
                                                                                                     _______________

      z. Blerad Stavileci 

